
MT 

D117980/01 

ANNESS 

Emendi fl-Għażla ta’ Valur Ġust għal Investimenti 

f’Kumpaniji Assoċjati u Impriżi Konġunti 

  

  

Emendi fl-IAS 28 

Emendi fl-IAS 28 Investimenti f'Kumpaniji Assoċjati u Impriżi Konġunti 

 

Il-paragrafi 18-19 huma emendati u jiżdied il-paragrafu 45M. 

 

Applikazzjoni tal-metodu tal-ekwità 

 ... 

Eżenzjonijiet mill-applikazzjoni tal-metodu tal-ekwità 

 ... 

18 Meta investiment f’kumpanija assoċjata jew impriża konġunta jinżamm minn, jew jinżamm indirettament 

permezz ta’, entità li tkun organizzazzjoni ta’ kapital ta’ riskju, fond mutwu, fiduċjarja ta’ unità jew entità 

simili, l-entità tista’ tagħżel li tkejjel dak l-investiment fil-valur ġust permezz ta’ profitt jew telf 

f’konformità mal-IFRS 9. Entitajiet simili jinkludu entitajiet li għandhom attività kummerċjali ewlenija ta’ 

investiment f’tipi partikolari ta’ assi (ara l-paragrafu 49 (a) tal-IFRS 18). Entità għandha tagħmel din l-

għażla separatament għal kull kumpanija assoċjata jew impriża konġunta, fir-rikonoxximent inizjali tal-

kumpanija assoċjata jew tal-impriża konġunta. 

19 Meta entità jkollha investiment f’kumpanija assoċjata, li porzjon minnha jinżamm indirettament permezz 

ta’ organizzazzjoni ta’ kapital ta’ riskju, fond mutwu, fiduċjarja ta’ unità jew entità simili, l-entità tista’ 

tagħżel li tkejjel dak il-porzjon tal-investiment fil-kumpanija assoċjata fil-valur ġust permezz ta’ profitt jew 

telf f’konformità mal-IFRS 9 irrispettivament minn jekk l-organizzazzjoni ta’ kapital ta’ riskju, il-fond 

mutwu, il-fiduċjarja ta’ unità jew entità simili jkollhiex influwenza sinifikanti fuq dak il-porzjon tal-

investiment. Jekk l-entità tagħmel dik l-għażla, l-entità għandha tapplika l-metodu tal-ekwità għal 

kwalunkwe porzjon li jifdal tal-investiment tagħha f’kumpanija assoċjata li ma jkunx miżmum permezz ta’ 

organizzazzjoni ta’ kapital ta’ riskju, fond mutwu, fiduċjarja ta’ unità jew entità simili. 

 ... 

Data effettiva u tranżizzjoni 

 ... 

45M Emendi fl-Għażla ta’ Valur Ġust għal Investimenti f’Kumpaniji Assoċjati u Impriżi Konġunti, maħruġa 

f’Ġunju 2026, emendaw il-paragrafi 18-19. Entità għandha tapplika dawn l-emendi f’konformità mal-

paragrafu C7 tal-IFRS 18 meta tapplika l-IFRS 18. Jekk entità tkun għażlet li tapplika l-IFRS 18 għal 

perjodu aktar bikri f’konformità mal-paragrafu C1 tal-IFRS 18, u dak il-perjodu aktar bikri jibda qabel il-

ħruġ ta’ dawn l-emendi, l-entità għandha tapplika l-emendi, f’konformità mal-paragrafu C7 tal-IFRS 18, 

għall-perjodu ta’ rapportar li jintemm mal-ħruġ tal-emendi jew wara. 

